
KOMUNIKAZZJONI MILL-KUMMISSJONI LILL-PARLAMENT EWROPEW,
LILL-KUNSILL, LILL-KUMITAT EKONOMIKU U SOCJALI EWROPEW U LILL-
KUMITAT TAR-REGJUNI

It-tielet revizjoni strategika ta' Regolamentazzjoni Ahjar
fl-Unjoni Ewropea

I. DAHLA

Matul 1-ahhar erba snin, din il-Kummissjoni ghamlet progress sinifikanti fl-implimentazzjoni
tal-agenda taghha ghal regolamentazzjoni ahjar. Qieghda tissimplifika legizlazzjoni li diga
gieghda tithaddem biex tizgura li din tkun aggornata u aktar accessibbli. Qed tnehhi I-
burakrazija u qed timplimenta programm iffokat li jnaqqas il-pizijiet amministrattivi ghan-
negozji. Biex jigi zgurat li I-legizlazzjoni u l-politiki godda ikunu tal-aqwa kwalita possibbli,
qed tuza’ sistema ta’ valutazzjoni tal-impatt li hi mifruxa hafna u ambizzjuza. U flimkien mal-
Istati Membri, qed tizviluppa strategiji aktar effi¢jenti u effettivi biex jigi zgurat li 1-ligi
Komunitarja tkun applikata b’mod korrett.

Ir-regolamentazzjoni hi mehtiega u hi ta’ benefic¢ju ghal diversi ragunijiet: Biex jigi zgurat li
s-swieq jiffunzjonaw kif suppost; biex tohloq l-istess opportunitajiet ghal kumpaniji u
istituzzjonijiet finanzjarji li jkunu ged jikkompetu fis-suq wahdani; biex tipprotegi lill-
haddiema u l-konsumaturi, is-sahha u l-ambjent. Fl-istess hin ir-regolamentazzjoni ggib
maghha l-ispejjez — ghall-kumpaniji, l-awtoritajiet pubbli¢i u ¢-¢ittadini — u dawn ghandhom
jinzammu ghall-minimu possibbli. Biex titwettaq l-agenda ghal regolamentazzjoni ahjar, -
ghan tal-Kummissjoni kien li jigi zgurat li 1-qafas regolatorju jghin biex ikunu stimulati 1-
imprenditorjat u l-innovazzzjoni, jippermetti li n-negozji jikkompetu b’mod aktar effettiv u
biex ikun sfruttat b’mod shih il-potenzjal tas-suq intern. B’dan il-mod, l-agenda ghal
Regolamentazzjoni Ahjar tkun ta’ kontribut ghat-tkabbir u ghall-holqgien tal-impjiegi wagqt li
jinzammu standards gholja ta’ protezzjoni socjali, tal-ambjent, tas-sahha u tal-konsumatur. I1-
pjan Ewropew ghall-qawmien ekonomiku sahaq li fil-kuntest attwali ta’ diffikultajiet
ekonomici u finanzjarji, bi pressjoni dejjem tizdied fuq in-negozji u l-familji, il-kwalita tal-
ambjent regolatorju hi aktar importanti minn qgatt qabel'.

L-ahhar erba’ snin raw bidla kbira kif il-Kummissjoni qed timplimenta l-agenda ta’
regolamentazzjoni ahjar. Dan ipoggi lill-Unjoni f’qaghda tajba biex thabbat wiccha mal-isfidi
gejjiena. L-esperjenza wriet li regolamentazzjoni ahjar tkun tal-akbar success jekk I-
istituzzjonijiet Ewropej kollha u I-Istati Membri jagsmu r-responsabbilta u jahdmu flimkien.
Din l-esperjenza hi ferm prezzjuza fl-isfera internazzjonali. Is-samit tal-G20 f’Novembru
2008 ssottolinja 1i certi kwistjonijiet regolatorji jistghu jigu indirizzati biss mal-imsiehba
internazzjonali taghna, u s-samit tefa’ dawl fuq ir-rwol dejjem jikber li 1-UE jista’ jkollha
meta tagixxi f’unita.

Din il-Komunikazzjoni tizvela fejn ikun sar progress u tishaq fuq l-ogsma fejn ikun jehtieg li
jsiru sforzi akbar. Hu kontribut mal-gbir tal-informazzjoni tal-Kunsill Ewropew dwar
regolamentazzjoni ahjar ta' Marzu 2009 taht il-Presidenza Ceka.

IL. TITJIB TAL-LEGIZLAZZJONI EZISTENTI

Minghajr ebda dubju sa mill-2005, din il-Kummissjoni hadet 1-aktar inizjattiva ambizzjuza u
determinata li qatt ittiechdet biex taggorna, timmodernizza u tissimplifika I-korp tal-

! COM(2008) 800.

legizlazzjoni tal-Komunita, (I-'acquis’). Firxa ta’ attivitajiet — il-Programm Kurrenti ta’
Simplifikazzjoni, l-analizi tal-acquis ghall-potenzjal ta’ simplifikazzjoni, l-attivitajiet ta’
kodifikazzjoni, id-disponibbilta tal-verzjonijiet konsolidati tat-testi legali, u lI-programm ghat-
tnaqqis tal-pizijiet amministrattivi — qed ikunu ta' benefi¢¢ju tangibbli ghan-negozji, ghac-
¢ittadini u ghall-awtoritajiet pubblici.

l. 1l-legizlazzjoni issa hi aktar semplici, aktar ¢ara u tinvolvi anqas burokrazija

Matul din il-Kummissjoni, is-simplifikazzjoni zviluppat minn sensiela pjuttost limitata ta'
azzjonijiet ta’ simplifikazzjoni fil-bi¢¢a I-kbira indipendenti minn xulxin ghal parti inerenti
tar-revizjoni tal-politika, fl-ogsma kollha ta' politika. F’Ottubru 2005, il-Kummissjoni fasslet
“programm kurrenti ta’ simplifikazzjoni” ta’ 100 inizjattiva ghall-perjodu sal-2008. Kull sena
hi aggornat il-programm b’inizjattivi godda, u b’mod progressiv estendiet il-programm ghall-
ogsma kollha ta’ politika. Suggerimenti minn ¢ittadini, minn partijiet interessati u mill-Istati
Membri kienu parti importanti minn dan il-process. Issa dan il-programm jikkonsisti f 185
inizjattiva u, ghalkemm il-progress inizjali kien kajman, il-Kummissjoni issa ressqet proposti
biex jigu ssimplifikati 132 minnhom®. 75 minn dawn il-proposti gew adottati, u 50 ohra
jinsabu pendenti quddiem il-Kunsill u I-Parlament.

Flimkien mas-simplifikazzjoni, il-Kummissjoni kienet qed tikkodifika 1-legizlazzjoni taghha,
billi taghmel il-ligi bazika u l-emendi sussegwenti f’test wiehed. B’hekk il-ligijiet saru aktar
¢ari u naqas il-volum tal-legizlazzjoni. F1-2008, il-Kummissjoni ffinalizzat il-kodifikazzjoni
ta’ 229 att minn total ta’ 436. Gew adottati 142 att u gew ippubblikati fil-Gurnal Uffi¢jali.
Permezz tas-simplifikazzjoni u I-kodifikazzjoni tal-legizlazzjoni, din il-Kummissjoni hadet
azzjoni li ghandha tnaqqas l-acquis bi kwazi 10% - madwar 1,300 att legali u 7,800 pagna tal-
Gurnal Uffi¢jali.

II-Kummissjoni wettqet ukoll ezer¢izzju annwali sa mill-2005 biex tirtira l-proposti li ma
ghadhomx aktar rilevanti. Gew irtirati total ta’ 108 proposta, inkluzi 30 f1-2008.

[I-Kummissjoni riesqa lejn approc¢¢ aktar integrat ghas-simplifikazzjoni fejn I-ghan hu li jigi
ezaminat il-korp kollu tal-legizlazzjoni li jaffettwa qasam ta’ politika biex ikunu identifikati
d-duplikazzjonijiiet, il-lakuni, 1-inkonsistenzi, il-mizuri antikwati, u l-potenzjal ghat-tnaqqis
tal-pizijiet regolatorji. Dan il-process beda mat-Tieni Revizjoni Strategika ghal
Regolamentazzjoni Ahjar fejn il-Kummissjoni impenjat ruhha 1i ttemm I-analizi komprensiva
tal-acquis sa tmiem il-mandat. Dan ix-xoghol iwitti t-triq ghal attivitajiet ta' simplifikazzjoni
lil hinn mill-2009 u identifikat 81 azzjoni li I-Kummissjoni li jmiss tista' tinkorpora fl-
attivitajiet ta’ simplifikazzjoni gejjiena’.

Rizultati

Din l-inizjattiva taghmel il-legizlazzjoni aktar ¢ara u aktar accessibbli, li ggib maghha
beneficc¢ji tangibbli ghall-kumpaniji u ¢-¢ittadini. Per ezempju:
I1-konsumaturi ser ikunu jistghu jixtru b’mod aktar facli fl-UE, l-aktar minn fuq l-internet,

meta tkun adottata d-Direttiva dwar 1d-Drittijiet tal-Konsumatur. Din id-Direttiva tirriformula
erba' Direttivi ezistenti f'gabra wahda ta' regoli armonizzati ghal kollox.

7 minn dawn il-proposti kienu revizjonijiet li kkonkludew li ma kienx hemm htiega ghal azzjoni
legizlattiva, jew kienu amalgamati ma’ inizjinizjattivi ohra.

It-Tielet Rapport ta’ Progress tad-Dokument ta’ Hidma tal-Kummissjoni dwar l-istrategija ghas-
simplifikazzjoni tal-ambjent regolatorju COM (2009) 17.

[l-konsumaturi ser jibbenefikaw ukoll mir-revizjoni tal-qafas tal-UE ghall-fondi ta’
investiment 1i ser jiehdu post 1-10 direttivi ezistenti b’test uniku, li jipprovdi access ghal
investimenti li huma amminstrati b'mod professjonali bi prezzijiet li jistghu jintlahqu®.

In-negozji 1i jipprovdu servizzi fl-UE ser jiffaccaw regola simplifikati hafna grazzi ghall-
“pakkett tal-VAT” gdid.

In-negozji zghar ser jibbenefikaw mir-Regolament gdid ghal EzZenzjoni ta' Kategorija li jzid
il-possibiltajiet ghall-Istati Membri biex jipprovdu ghajnuna mill-Istat lil negozji zghar
fogsma bhal ma huma t-tahrig, l-innovazzjoni, u l-effi¢jenza fl-energija. Ir-Regolament
jikkonsolida wkoll 5 regolamenti separati f’test wiehed.

[I-modernizzazzjoni u s-simplifikazzjoni tar-regoli tat-trasport bl-ajru, li jikkombinaw tliet
regolamenti ezistenti f’regolament wiehed, ghandhom jikkontribwixxu ghal ghazla akbar
ghall-konsumatur, prezzijiet orhos u kompetizzjoni akbar. Rekwiziti aktar stretti u
supervizjoni ahjar ta’ linji tal-ajru ghandhom inaqqsu r-riskju ta’ falliment finanzjaru u I-
konsegwenzi negattivi ghall-konsumaturi.

[1-bdiewa ghandhom jiffrankaw l-ispejjez b’rizultat ta’ simplifikazzjoni akbar tal-iskema ghal
pagament uniku wara l-adozzjoni tal-Ispezzjoni Sanitarja tal-Politika Agrikola Komuni’.

2. Qed jitnaqqas il-pi; amministrattiv ghan-negozji®

Wagqt 1i s-simplifikazzjoni u I-kodifikazzjoni jipprovdu benefic¢ji konkreti ghan-negozjanti u
ghac-¢ittadini, il-Kummissjoni dde¢idiet 1i hemm bzonn tittiched azzjoni aktar immirata biex
jitnaqqsu l-pizijiet amministrattivi mhux mehtiega ghan-negozji. F1-2007 il-Kummissjoni
identifikat 42 parti ta’ legizlazzjoni fi 13-il qasam ta’ prijorita li jirrapprezentaw madwar €115
— 130 biljun fi spejjez amministrattivi. Fuq din il-bazi ghamlet programm biex tnaqqas il-
pizijiet amministrattivi b’25% sal-2012, 1i kienet il-mira mfassla mill-Kunsill Ewropew ta'
Marzu 2007. II-Kummissjoni qieghda fit-triq it-tajba biex tilhaq il-mira permezz ta’ diversi
passi.

Sa Di¢embru 2008 il-Kummissjoni kienet diga pprezentat ghadd ta’ mizuri li ghandhom igibu
tnaqqis  sinifikanti  fil-pizijiet ~amministrattivi ghan-negozji’. Dawn jinkludu I-
modernizzazzjoni tal-legizlazzjoni doganali tal-UE u I-holgien ta’ ambjent minghajr
dokumenti li ghandu jkun ta’ benefi¢¢ju ghan-negozjanti bi stima ta’ €2.5 biljun fis-sena. Fil-
gasam tal-istatistika, il-proposti ta’ tnaqqis dwar il-kummer¢ intra-Komunitarju tal-oggetti
adottati mill-2004 jew li jinsabu pendenti quddiem il-legizlaturi ghandhom jghinu lill-Istati
Membri jezentaw madwar 370,000 kumpanija mill-obbligi ta’ rappurtar. Dan jirrapprezenta
bejn wiehed u iehor 52% tnaqqis potenzjali fost dawk li hadu sehem fl-istharrig dwar I-
imprizi fuq perjodu ta’ sitt snin (mill-2004 sal-2010) jew aktar minn €100 miljun ta' ffrankar
kull sena sal-2010 u aktar minn €200 miljun ta’ ffrankar kull sena mill-2010 ’il quddiem,
b’mod partikolari ghall-SMEs.

Bhala I-pass li jmiss, il-Kummissjoni qed tidentifika t-tnaqqis specifiku li jista’ jsir fkull
gasam ta’ prijoritd. Dan l-ezer¢izzju jinsab fi stadju ferm avvanzat ’zewg ogsma ewlenin ta’

Dawn il-fondi huma maghrufa bhala I-fondi UCITS — Imprizi ghal Investimenti Kollettivi f*Titoli
Trasferibbli.

pprezentata f"Rapport ta’ progress tal-Kummissjoni fir-rebbiegha tal-2009.

Dokument ta’ Hidma tal-Kummissjoni dwar it-Tnaqqis ta’ Pizijiet Amministrattivi fl-UE COM(2009)
16.

Uhud minn dawn il-proposti huma "Azzjonijiet Rapidi (Fast Track Actions)" 1i 1-Kunsill u 1-Parlament
kienu kajmani fl-adozzjoni taghhom (3 minn 6 proposti pprezentati fl-2007, wahda biss minn 7 fil-
pakkett tal-2008).

prijorita. Fil-kaz tal-ligi ghall-Kumpaniji, il-Kummissjoni qed tippjana li tippermetti lill-Istati
Membri biex jeskludu l-mikro-imprizi mill-ambitu tad-direttivi tal-kontabilita tal-UE. II-
"Prin¢ipju Think Small First" ged jigi applikat f’kull wahda minn dawn id-direttivi biex ir-
regim ikun imfassal mal-htigiet tal-SMEs. Dawn ir-revizjonijiet jistghu iwasslu ghal iffrankar
ta’ madwar €8 biljun. [I-Kummissjoni ghandha tipproponi revizjoni ambizzjuza tad-Direttiva
dwar il-VAT biex tnehhi l-ostakli ghall-fatturi elettroni¢i u biex ikunu mmodernizzati r-regoli
tal-fatturi. Il-potenzjal massimu tat-tnaqqis ta’ nofs il-perjodu ghat-tnehhija tal-ostakli ghall-
VAT ghall-fatturi elettronici kien stmat sa €18 billion jekk il-fatturi kollha jintbaghtu b’mod
elettroniku.

S’issa, il-mizuri ta’ tnaqqis ipprezentati jew previsti jirrapprezentaw iffrankar ta’ aktar minn
€30 biljun.

Dan il-programm ta’ tnaqqis hu bbazat fuq ezercizzju estensiv biex ikunu mmarkati u
vvalutati 1-pizijiet amministrattivi prodotti mil-legizlazzjoni tal-UE ghas-27 Stat Membru u
13-il gqasam ta’ prijorita. Dan pogga lill-UE fuq quddiem nett fl-isforzi biex titnaqqas il-
burokrazija mill-hekk imsejha "obbligi tal-informazzjoni". Dan il-programm ipprovda
gharfien ferm ahjar ta’ kif I-Istati Membri jittrasponu u jimplimentaw il-legizlazzjoni tal-UE u
din xi tfisser ghan-negozji ftermini tal-obligazzjonijiet tal-informazzjoni®. Dan l-ezercizzju
zied l-gharfien tal-awtoritajiet pubbli¢i dwar il-pizijiet amministrattivi, u pprovdielhom I-
opportunita biex jergghu jiflu l-effika¢ja u l-effi¢jenza tar-regoli ezistenti.

L-ezercizzju ged jibbenefika b’mod estensiv mill-hiliet esperti esterni u mill-kontribut tal-
partijiet interessati. L-opinjonijiet pozittivi tal-Grupp ta’ Livell Gholi tal-Partijiet Interessati
Indipendenti dwar il-Pizijiet Amministrattivi fuq l-ezenzjoni tal-makro-imprizi u tar-riformi
dwar il-VAT fuq ir-regoli tal-fattura elettronika huma ezempji tajba dwar dan. I1-Grupp qed
iresssaq ’il quddiem il-process f’oqsma ohra ta’ prijorita. Saru aktar minn 350 sottomissjoni
permezz tal-konsultazzjonijiet onlajn u offlajn. Fl-ahhar nett, 1-Istati Membri qablu 1i jaghmlu
sforzi komparabbli u sal-ahhar tal-2008, 21 Stat Membru stabbilixxa miri nazzjonali ghat-
tnaqqis, li hu ta’ 7 aktar minn tmiem 1-2006. Uhud mill-Istati Membri diga ghamlu tibdiliet
kbar ghat-traspozizzjoni tal-legizlazzjoni tal-KE. II-Kummissjoni ged tahdem mill-qrib mal-
awtoritajiet nazzjonali li jittrasponu l-legizlazzjoni tal-UE biex ixerrdu prassi tajbin li
jippermettu li jithaffu b’mod rapidu I-pizijiet amministrattivi. [I-Kummissjoni tistieden lill-
Istati Membri biex jiehdu l-vantagg shih tal-pakkett inizjali 1i Zviluppat ghall-hidma futura
dwar il-kejl u t-tnaqqis u biex tkun promossa dejta armonizzata u komparabbilta. Il-
Kummisssjoni ged tistieden ukoll lill-Istati Membri biex jagblu fuq sensiela ta’ principji
ghall-monitoragg tal-progress fit-tnaqqis tal-pizijiet amministrattivi fuq il-livelli tal-UE u tal-
Istati Membri.

3. Il-passi li jmiss

It-titjib tal-kwalita tal-legizlazzjoni ezistenti u t-tnehhija ta’ pizijiet amministrattivi bla bzonn
huma kollha ferm importanti ghan-negozji fi¢c-Cirkostanzi ekonomici difficli attwali.
Ghalhekk, 1-Unjoni ghandha timplimenta dawn il-programmi bil-qawwa kollha.

— Il-Kummissjoni, fuq il-bazi tal-kejl tal-UE, ghandha tidentifika t-tnaqqis specifiku
li ghandu jsir f'kull wiehed mit-13-il qasam ta’ prijorita u ghandha tipprezenta
proposti li jkunu hergin mill-programm ta’ azzjoni prezenti biex jithaffu I-pizijiet

s L-ezer¢izzju identifika 356 obbligu tal-UE u 'l fuq minn [9500] obbligu nazzjonali fl-UE-27. Dan
involva madwar 3000 intervista man-negozji, u aktar minn 50 workshop mal-assocjazzjonijiet tan-
negozji lokali u mal-ministeri nazzjonali.

amministrattivi fil-legizlazzjoni tal-UE. Ghandu jsir kull sforz biex ikunu adottati
dawn il-proposti qabel ma jintemm il-mandat ta’ din il-Kummissjoni.

— FI1-2009 il-Kummissjoni ghandha tipprezenta 33 inizjattiva g¢gdida ta’
simplifikazzjoni. Perezempju, dawn il-mizuri ghandhom 1-ghan, li jiggieldu 1-hlas
tard tat-tranzazzjonijiet kummercjali, 1i jezentaw il-mikro-entitajiet mill-htiega ta’
verifika jew li jizguraw ir-rikonoxximent u l-infurzar tas-sentenzi f’mater;ji ¢ivili u
kummer¢jali.

— Fuq il-bazi tal-analizi tal-acquis, il-Kummissjoni identifikat 81 azzjoni gdida i I-
Kummissjoni li jmiss tista’ tikkunsidra ghal programm futur ta’ simplifikazzjoni.

— II-Kunsill u I-Parlament huma mistiedna biex jadottaw malajr kemm jista’ jkun il-
50 inizjattiva pendenti ta’ simplifikazzjoni, u l-proposti pendenti kollha ta’ tnaqqis
ta’ pizijiet amministrattivi.

— Wara 1i gie kkunsidrat il-kontribut b’rizultat tal-konsultazzjoni, il-Kummissjoni
ged tipproponi li testendi l-programm ta’ azzjoni biex ikunu inkluzi 30 att
legizlattiv iehor.

— II-Kummissjoni ghandha tkompli tahdem mill-qrib mal-awtoritajiet nazzjonali
responsabbli ghat-traspozizzjoni tal-legizlazzjoni tal-UE biex tixxerred prassi
tajba biex jinaqqsu l-pizijiet amministrattivi b’mod velo¢i.

— L-Istati Membri li kien ghadhom ma stabbilixxewx mira nazzjonali sal-31 ta’
Dicembru huma mistiedna li jaghmlu dan qabel il-Kunsill Ewropew tar-
Rebbiegha 2009. L-Istati Membri kollha huma mistiedna biex jiehdu mizuri
konkreti fil-livell taghhom, u biex jirrapportaw dwar dawn il-mizuri fir-rapporti
nazzjonali annwali ta’ progress dwar l-Istrategija ta’ Lizbona.

1. TITJIB FIL-KWALITA TA' INIZJATTIVI GODDA
L Approéé wiesa' u ambizzjuz

It-titjib ~ fil-kwalita tal-inizjattivi 1-godda huwa parti essenzjali tal-agenda ghal
regolamentazzjoni ahjar. Biex tkun konformi mal-ahjar prassi, il-Kummissjoni temmen 1i 1-
aktar mod effettiv biex tinholoq regolamentazzjoni ahjar hu billi dawk il-persuni li jkunu
responsabbli mill-izvilupp ta’ politika jkunu responsabbli wkoll biex jaghmlu valutazzjoni tal-
impatt dwar dak li jkunu ged jipproponu. Dan kien aspett fundamentali tas-sistema tal-
valutazzjoni tal-impatt 1i I-Kummissjoni ilha thaddem sa mill-2002, u 1li temmen li qed tbiddel
mill-qiegh il-kultura tal-hidma tal-istituzzjoni. Sa mill-2002 il-Kummissjoni lestiet aktar minn
400 valutazzjoni tal-impatt. F1-2008 biss, twettqu 135 valutazzjoni. Is-sistema ghandha ghadd
ta’ karatteristi¢i li ta’ min jishaq fughom.

L-ewwel, il-Kummissjoni hi konvinta li appro¢¢ integrat ghal valutazzjoni tal-impatt hu I-
aktar mod xieraq biex tkun zgurata n-necessita tal-mizura li ged tipproponi u li tipprezenta
politiki li jkunu ta’ kwalita gholja. Ghaldagstant il-valutazzjoni tal-impatt tanalizza kemm il-
benefi¢¢ji u kif ukoll il-pizijiet, u tindirizza b’mod bilan¢jat I-impatti kollha ekonomici,
soc¢jali u ambjentali sinifikanti ta’ inizjattiva possibbli. Dan l-approc¢¢ jizgura li 1-hiliet esperti
kollha rilevanti fil-Kummissjoni jigu utilizzati, flimkien mal-kontribut tal-partijiet interessati
u b’hekk tizdied il-koerenza tal-inizjattivi fl-ogsma kollha ta’ politika.

It-tieni, il-Kummissjoni estendiet il-htigiet li taghmel valutazzjonijiet fuq l-impatt lil hinn
mill-Programm annwali Legizlattiv u ta’ Hidma, biex tkopri l-inizjattivi kollha 1i aktarx
ikollhom impatt sinifikanti. Dan jinkludi oggetti ta’ komitologija b’impatti sinifikanti.

It-tielet, sabiex tghin biex jigi zgurat li l-valutazzjoni tal-impatt tkun konformi mal-proceduri
u l-istandards ta’ kwalita, il-Kummissjoni wettqet funzjoni impenjattiva, ta’ kontroll ¢entrali
fuq il-kwalita fil-forma ta’ Bord ta’ Valutazzjoni tal-impatt (IAB) li hu indipendenti mid-
dipartimenti 1i jfasslu I-politika. L-IAB ezamina u ppubblika opinjonijiet dwar il-
valutazzjonijiet kollha fuq l-impatt tal-Kummissjoni sa mit-twaqqif tieghu fi tmiem 1-2006. II-
bord tejjeb il-kwalita tal-politika billi f1-2008 talab sottomissjonijiet tal-valutazzjonijiet fuq I-
impatt fi 32 % tal-kazi, u permezz tar-rakkomandazzjonijiet li saru lill-Kummissjoni biex
ittejjeb il-kwalita tal-valutazzjonijiet fuq l-impatt. F1-2008, enfasizza dejjem aktar il-htiega li
jkunu kkwantifikati l-impatti b’mod aktar sistematiku u li jindirizza b’mod c¢ar il-kwistjonijiet
tal-pizijiet amministrattivi. Il-bord ta sostenn lis-servizzi tal-Kummissjoni fil-produzzjoni tal-
valutazzjonijiet taghhom fuq l-impatt b’mod partikolari dwar il-metodologija li juzaw.

Fl-ahhar nett, il-Kummissjoni holqot sistema 1i hi trasparenti u kontabbli. Qed tippromwovi
aktar trasparenza fil-process tat-tfassil tal-politika u involviment aktar shih tal-partijiet
interessati. Il-valutazzjonijiet kollha fuq l-impatt u l-opinjonijiet tal-AIB huma disponibbli
pubblikament ladarba 1-Kummissjoni tkun adottat il-proposta rilevanti’.

2. Il-valutazzjonijiet fuq l-impatt ser ikomplu jittejbu

[I-Kummissjoni ged thaddem sistema ta’ valutazzjoni tal-impatt li f’termini ta’ kompletezza u
trasparenza generalment hi kkunsidrata li hi ta’ standard gholi fuq livell Ewropew u
internazzjonali. Madanakollu, hemm lok ghal aktar titjib fil-kwalita tal-valutazzjonijiet fuq I-
impatt infushom. Fir-rapport tieghu ghall-2008, I-IAB rrakkomanda li l-kontroll fuq il-kwalita
ghandu jkun rinfurzat qabel il-valutazzjonijiet fuq l-impatt jigu sottomessi lill-IAB. Il-
Kummissjoni ser tiechu ghadd ta’ mizuri biex twettaq dan. B’mod partikolari ser issahhah ir-
rwol tal-unita ghall-valutazzjoni tal-impatt f’kull Direttorat Generali, u r-rwol tal-Gruppi ta’
Tmexxija ghall-Valutazzjoni tal-impatt biex ikun zgurat 1i jigi kkunsidrati l-esperti kollha fi
hdan il-Kummissjoni. [I-Kummissjoni ser tkattar is-"sjieda" tal-valutazzjonijiet tal-impatt
permezz tal-approvazzjoni definittiva tad-Diretturi Generali.

[I-Kummissjoni identifikat ghadd ta’ titjib iehor fuq il-bazi tal-esperjenza tal-IAB’s, il-
kontribut mill-Grupp ta’ Livell Gholi tal-Esperti Nazzjonali dwar-Regolamentazzjoni Ahjar, u
l-konsultazzzjoni pubblika dwar il-Linji gwida ghall-Valutazzjoni tal-impatt f'nofs 1-2008.
Bosta minn dawn huma riflessi fil-Linji gwida riveduti li dahlu fis-sehh mill-bidu tal-2009. II-
valutazzjoni tal-impatt ser ikollha:

o Iffukar aktar b’sahhtu: II-Kummissjoni ser tiffoka aktar valutazzjoni tal-impatt ghall-
proposti legizlattivi, kemm fil-programm Legizlattiv u ta' Hidma u kemm 1lil hinn minnu,
inkluz ghal punti ta' komitologija b’impatti sinifikanti.

e Konsultazzjoni ahjar tal-partijiet interessati: L-istandards minimi tal-Kummissjoni
ghall-Konsultazzjoni ghandhom ikunu implimentati bis-shih. Ghal proposti kumplessi jew
sensittivi, id-dipartimenti tal-Kummissjoni huma mhegga li jmorru lil hinn mill-minimu ta’
perjodu ta’ 8 gimghat ghall-konsultazzjoni; ghandhom isiru sforzi akbar biex jigi zgurat li
l-partijiet interessati jkunu konxji u jkunu jistghu jaghtu kontribut ghall-konsultazzjoni.
Ghandu jkun ipprovdut rispons aktar ¢ar fil-valutazzjoni tal-impatt dwar x’informazzjoni
tkun intalbet mill-partijiet interessati, x’ikun gie ricevut, u kif tkun intuzat.

? http://ec.europa.eu/governance/impact/practice_en.htm

e Analizi aktar fil-fond tas-sussidjarjeta: II-Linji gwida issa jipprovdu lista ta’ mistogsijiet
espli¢iti li s-servizzi ghandhom jindirizzaw fl-analizi tal-problema, b’aktar gwida ghall-
analizi tal-proporzjonalita u I-valur mizjud tal-UE ghall-ghazliet kollha ta’ politika li jkunu
pprezentati.

e Valutazzjoni aktar bir-reqqa tal-impatti specifi¢i: Fi hdan l-approc¢ integrat ghall-
benefic¢ji u l-ispejjez fl-ogsma ekonomiéi, so¢jali u ambjentali, hemm gwida addizzjonali
ghall-aspetti specifici ta’ dawn l-impatti. Dan hu l-kaz ghal impatti fuq [-SMEs, i
ghandhom jigu vvalutati b’konformita mal-Att dwar in-Negozji z-Zghar (permezz ta’ dak
li jissejjah il-'prova tal-SME'); il-kwistjonijiet marbuta mad-drittijiet fundamentali; u 1-
impatti fuq il-konsumaturi u s-sahha pubblika. Ghanhom jigu kkunsidrati l-impatti fuq
livelli regjonali u lokali.

e Evidenza u analizi kwantitattiva akbar: Il-Linji gwida jipprovdu gwida aktar b’sahhitha
dwar il-kwantifikazzjoni u referenzi ghall-ahjar prassi biex ikunu evalwati tipi differenti ta'
pizijiet tal-konformita.

e Evalwazzjoni mtejba tal-pizijiet amministrattivi: [I-Kummissjoni tejjbet il-gwida ghall-
istimi tal-pizijiet amministrattivi b’mod partikolarighan-negozji.

e Prezentazzjoni aktar trasparenti tar-rizultati: Sommarji ezekuttivi ghandhom
jipprezentaw harsa generali cara tal-benefic¢ji u I-pizijiet kwantitattivi marbuta mad-
diversi ghazliet, inkluzi spejjez amministrattivi ghan-negozji u ghac¢-c¢ittadini, spejjez ohra
ghall-konformita, u spejjez ghall-amministrazzjoni.

=

Il-passi li jmiss

— FI-2009 il-Kummissjoni mistennija li twettaq aktar minn 100 valutazzjoni tal-
impatt, u ser taghmel dan b’konformita mal-Linji gwida riveduti dwar il-
valutazzjoni tal-impatt.

— IlI-Kummissjoni ser tinforza aktar il-gwida fuq il-pizijiet amministrattivi fil-linji
gwida dwar il-valutazzjoni tal-impatt billi kmieni f1-2009 tqieghed ghad-
dispozizzjoni l-ghodod godda tal-IT lis-servizzi taghha kollha.

— Il-Kummissjoni ser tkompli ttejjeb il-kwalita tal-valutazzjonijiet fuq l-impatt
permezz ta’ kontroll fuq il-kwalita rinfurzat mis-servizzi responsabbli kif ukoll
mill-Bord ghall-Valutazzjoni tal-impatt.

Iv. L-ISTITUZZJONIJIET KOLLHA JAQSMU R-RESPONSABBILTA GHAL
REGOLAMENTAZZJONI AHJAR

1. Regolamentazzjoni ahjar fil-livelli kollha tal-UE

Biex l-ezer¢izzju ta’ Regolamentazzjoni Ahjar ikun ta’ success hu essenzjali 1i kull
Istituzzjoni Ewropea tassumi r-responsabbilta taghha. Ir-regoli tal-UE jigu proposti mill-
Kummissjoni, jigu adottati mill-Parlament Ewropew u 1-Kunsill, u 1-gvernijiet u l-parlamenti
nazzjonali jittrasponuhom f’ligijiet nazzjonali. Hafna drabi dawn jigu adottati f’regoli
regjonali u lokali. Kull wiehed minn dawn il-parte¢ipanti jrid ikollu rwol fit-titjib tal-qafas
regolatorju.

Il-proc¢ess biex tkun adottata u implimentata l-legizlazzjoni tal-UE jiehu z-zmien. Il-
programmi tal-Kummissjoni ghas-simplifikazzjoni u t-tnaqqis tal-pizijiet amministrattivi
fihom taghlimet imprezzabbli dwar it-titjib li jista’ jsir biex ikun hemm benefi¢¢ji konkreti
ghan-negozji u ghac-¢ittadini. Madanakollu, ghandu jsir progress biex ikunu adottati malajr

MT



fil-Kunsill u 1-Parlament, il-proposti konkreti tal-Kummissjoni, u jigi zgurat li jinzammu
dawk l-elementi 1i jissimplifikaw il-legizlazzjoni u jnaqqsu l-pizijiet amministrattivi.

F1-2009 trid tinghata prijorita mit-tliet Istituzzjonijiet biex titlesta r-revizjoni tal-Approcc
Komuni ghall-Valutazzjoni tal-impatt. [l-Kummissjoni hi konvinta li dan 1-Appro¢¢ Komuni
jipprovdi bazi soda ghal kull istituzzjoni biex ikunu zviluppati dawn l-istrategiji ghall-
valutazzjonijiet fuq l-impatt. L-isforzi jridu jkunu ffukati fuq l-identifikazzjoni ta’ modi
konkreti kif tittejjeb l-implimentazzjoni. II-Kummissjoni hi ppreparata li tappoggja lill-
Istituzzjonijiet l-ohra fl-izvilupp tal-kapacita taghhom biex jaffrontaw il-valutazzjonijiet fuq I-
impatt tal-Kummissjoni u biex iwettqu l-analizi addizjonali taghhom dwar 1-emendi sostantivi
li jaghmlu. Kif kien iddikjarat fit-Tieni Revizjoni Strategika ghal Regolamentazzjoni Ahjar,
il-Kummissjoni ser twiegeb b’mod kostruttiv u fuq bazi ta’ kaz b’kaz ghat-talbiet tal-Kunsill u
tal-Parlament biex tkompli tifrex l-aspetti tal-valutazzjonijiet fuq l-impatt originali taghha.

2. L-applikazzjoni tal-ligi Komunitarja fl-Istati Membri

F1-2007 il-Kummissjoni ressqet strategija biex tittejjeb l-applikazzjoni tal-ligi Komunitarja'.
B’kooperazzjoni mill-qrib mal-15-il Stat Membru volontarju, il-Kummissjoni bdiet il-progett
Pilota tal-UE biex jithaffu u jittejbu s-soluzzjonijiet ghall-problemi tac-cittadini. Issa qed
tichu decizjonijiet aktar frekwenti ghan-nuqqgasijiet. Hi ferm avvanzata fl-izvilupp tas-
soluzzjonijiet tal-problemi bbazat fuq il-prijorita kif rifless fir-Rapport Annwali dwar il-
monitoragg tal-applikazjoni tal-Ligi Komunitarja flimkien mal-inizjattivi adottati jew li qed
jigu zviluppati dwar it-trasparenza u d-djalogu''. L-esperjenza tal-applikazzjoni tal-ligi tista'
twassal ghall-korrezzjoni jew l-izvilupp tal-legizlazzjoni sabiex l-ghanijiet tal-Komunita
jkunu jistghu jinkisbu b’mod ahjar. Aktar mizuri ghandhom jittiehdu f1-2009 biex din I-
istategija tkun implimentata u rinfurzata.

3. Il-passi li jmiss

— Il-Parlament u I-Kunsill huma mistiedna biex kemm jista’ jkun malajr jadottaw il-
proposti pendenti ghall-piz amministrattiv u s-simplifikazzjoni kif previst mill-
Ftehim Inter-Istituzzjonali tal-2003 dwar it-Tfassil Ahjar tal-Ligijiet.

— Il-Parlament, il-Kunsill u I-Kummissjoni ser jikkonkludu r-revizjoni kongunta tal-
“Approc¢ Komuni ghall-Valutazzjoni tal-impatt”

— Il-Kummissjoni ghandha tizgura applikazzjoni mtejba tal-ligi Komunitarja billi
tintrodu¢i mizuri preventivi, inkluz iffukar ahjar fuq l-implimentazzjoni u
kwistjonijiet ta’ infurzar, ippjanar ta’ implimentazzjoni ahjar fuq legizlazzjoni
¢dida, il-holgien ta’ netwerks ta’ implimentazzjoni u l-assistenza lill-Istati
Membri b’tabelli ta’ korrelazzjoni.

— B’konformitd mal-Att ghall-Ewropa dwar I-Imprizi Zghar, il-Kummissjoni
ghandha tuza’ dati komuni ghad-dhul fis-sehh meta jkun prattiku ghal
Regolamenti u Decizjonijiet futuri li jaffettwaw lin-negozji'”. Dan ghandu
jippermetti 1ill-SMEs biex jippreparaw ahjar u jadattaw ghat-tibdil fil-
legizlazzjoni.

10 'Ewropa li taghti r-Rizultati, COM(2007) 502.

1 11-25 Rapport dwar I-Applikazzjoni tal-Ligi Komunitarja - COM(2008) 777.

Taht sistema ta’ dati komuni ghad-dhul fis-sehh, certa legizlazzjoni hija tipikament intodotta fuq ghadd
zghir ta' dati fissi matul is-sena.

— II-Kummissjoni ser tahdem mill-qrib mal-awtoritajiet nazzjonali biex ittejjeb ic-
¢arezza u l-koerenza tal-abbozzi ta' legizlazzjoni nazzjonali tal-procedura ta’
notifika bbazata fuq id-Direttiva 98/34/KE".

V. IT-TFASSIL TAR-REGOLAMENTAZZJONI GLOBALI

[I-Kummissjoni kompliet bid-djalogi regolatorji mal-imsiehba l-kbar tan-negozju. Fil-kaz tal-
Istati Uniti, il-Kummissjoni pproduciet dokument kongunt mal-Uffi¢¢ju tal-Istati Uniti ghall-
Gestjonu u 1-Bagit fil-qafas tal-Kunsill Ekonomiku Tranzatlantiku biex igabbel is-sistemi
rispettivi tal-valutazzjoni tal-impatt tal-kummer¢ internazzjonali u I-investiment fl-UE u fl-
Istati Uniti'*. Ir-rakkomandazzjonijiet li saru fid-dokument kienu integrati fil-linji gwida tal-
Kummissjoni ghall-valutazzjoni tal-impatt. L-awtoritajiet tal-Istati Uniti qablu li jadottaw -
istess proc¢edura fil-linji gwida taghhom ghall-valutazzjoni tal-impatt regolatorju.

[I-Kummissjoni ser tissokta bil-kooperazzjoni regolatorja mal-imsiehba taghha fil-kummere,
kemm fl-organizzazzjonijiet multilaterali, bhal ma huma n-NU, I-OECD u I-Bank Dinji, u
kemm fid-djalogi bilaterali biex jitnaqqsu l-ostakli fil-kummer¢ u l-investiment filwaqt li
ssahhah il-protezzjoni ambjentali u tas-so¢jeta. Is-Samit tal-G20 f"Novembru 2008 wera I-
importanza tal-kooperazzjoni internazzjonali fil-kuntest ekonomiku u finanzjarju attwali u -
impatt pozittiv 1i jista’ jkollha 1-Unjoni meta tagixxi f’unita. F’Dicembru 2008, il-
Kummissjoni stabbilixxiet qafas strategiku ghall-kooperazzjoni internazzjonali regolatorja u
identifikat azzjonijiet ta’ prijorita ghall-gejjieni'’.

VL.  KONKLUZJONI

L-Unjoni Ewropea u I-Istati Membri taghha qed jiffac¢jaw sfidi importanti fl-indirizz tas-
sitwazzjoni ekonomika u finanzjarja attwali. Regolamentazzjoni ahjar ghandha tibga’ parti
essenzjali mir-rispons taghha — li tirregola fejn ikun hemm il-htiega li taghmel dan, b’mod li
jkun bla skossi kemm jista’ jkun, ibbazata fuq id-djalogu mal-partijiet interessati, u b’mod li
zzomm il-pizijiet fuq in-negozji u ¢-¢ittadini ghal minimu necessarju. L-esperjenza tar-
regolamentazzjoni ahjar matul 1-ahhar erba’ snin tipprovdi bazi tajba biex jigu ffac¢jati sfidi
godda. Il-Kummissjoni identifikat il-passi li jmiss li jehtiegu sforzi kontinwi u l-appogg
politiku kontinwu tal-istituzzjonijiet Ewropej, 1-Istati Membri, I-awtoritajiet lokali u regjonali,
u l-partijiet interessati.

Id-Direttiva tobbliga lill-Istati Membri biex jinnotifikaw lill-Kummissjoni 1-abbozzi kollha tekni¢i tar-
regolamenti ghal prodotti u s-servizzi tas-so¢jeta tal-informazzjoni qabel ma jigu adottati fil-ligi
nazzjonali. Din tghin biex jitnaqqas ir-riskju ta’ holgien ta’ ostakli mhux iggustifikati fost 1-Istati
Membri.

http://ec.europa.eu/governance/better_regulation/impact _en.htm

15 COM(2008) 874.

